
1. 
Опис на состојбите во областа и дефинирање на проблемот
1.1 Опис на состојбите 

Согласно точка (4) од Преамбулата на Регулатива (ЕУ) бр. 910/2014 на Европскиот парламент и на Советот од 23 јули 2014 година за електронска идентификација и доверливи услуги за електронски трансакции во внатрешниот пазар и за укинување на Директива 1999/93/ЕЗ  е наведено: „ Во соопштението на Комисијата од 26 август 2010 година, насловено „Дигитална агенда за Европа“, поделеноста на дигиталниот пазар, недостатокот на интероперабилност и растот на компјутерскиот криминал беа идентификувани како главни пречки за влез на дигиталната економија во еден поволен развоен циклус.“ Имајќи го предвид развојот на ИКТ, што несомнено доведува и до дигитализација на голем број на процеси и дејствија во правниот промет, неопходно е да се редефинираат и основите за обезбедување на соодветни услови за развој на електронските процеси.  

Министерството за информатичко општество и администрација во периодот од септември 2017 година работеше на анализа на законската легислатива поврзана со проектот Регистар на население, се наметна потребата за транспонирање на Регулативата на ЕУ бр. 910/2014 на Европскиот парламент и на Советот на Европската унија- eIDas. Регулативата eIDas ја проширува и продлабочува Директивата 1999/93/ЕЗ на Европскиот парламент и на Советот, која се однесува на електронските потписи, која директива е транспонирана во позитивниот Закон за податоците во електронски облик и електронски потпис. Имајќи го предвид заклучокот на Европската комисија дека Директивата 1999/93/ЕЗ не обезбедува сеопфатна прекугранична и меѓусекторска рамка за електронски трансакции кои се безбедни, сигурни и лесни за користење, истата беше заменета со Регулативата 910/2014, со која се проширува и продлабочува acquis communautaire во оваа област.
Во мај 2019 година за прв пат беше донесен Законот за електронски документи, електронска идентификација и доверливи услуги („Службен весник на Република Северна Македонија“ бр. бр. 101/19), со која се уредува создавањето, складирањето и обработката на електронските документи, електронската идентификација и доверливите услуги како и употребата на електронските документи, електронскиот потпис и електронскиот печат и електронските доверливи услуги во управни и судски постапки. Законот ја уредува правната и доказната сила на електронски документи, дигитализирани документи и репродукција во хартиена форма. Според законот, електронски документи имаат иста правна важност како и писмените документи. Дигитализирани документи и хартиени репродукции на електронски документи се признаваат како копии на оригиналите, при услови дека се создадени и потврдени во согласност со законот.
1.2
Причини за проблемите кои се предмет на разгледување 

Проблемите кои се предмет на разгледување во контекст на новата регулатива (ЕУ) 2024/1183 се поврзани со дигиталниот паричник и новите доверливи услуги како електронска потврда на атрибути и електронската кинга, можат да претставуваат предизвик за имплементација и користење поврзани со технологија, законодавство, безбедност и приватност. 
.....

2. 
Цели на предлог регулативата
Општа цел на овој закон  е да се воспостави единствен, унифициран систем за дигитални идентитети во државата што ќе овозможи лесен и безбеден пристап до јавни и приватни услуги. Со тоа ќе се олесни користењето на електронските услуги и ќе се зголемат електронските трансакции помеѓу корисниците.
Посебни цели се:

подобрување на безбедноста на електронските услуги – се подобрува безбедноста на електронските трансакции, како потврда на електронската идентификација и автентикација на едно повисоко ниво. Ова се постигнува преку напредни криптографски стандарди, мултифакторска автентикација и квалификувани електронски потписи.

зголемување на пристапноста и вклученоста – измените и дополнувањата на законот има за цел да обезбеди дека сите физични и правни лица во државата имаат сигурен и безбеден пристап до електронски услуги без оглед на нивната локација, социјален статус или економска моќност. Да се избегне дигитална изолација и да се овозможи инклузивност во користењето на новите технологии.

овозможување на бесплатна и унифицирана услуга за корисникот - со воведување на дигиталниот паричник, физичките и правните лица ќе можат да користат дигитален идентитет и електронско потпишување бесплатно, што ќе ги стимулира користењето на електронските услуги. 
поддршка на дигиталната трансформација и ефикасноста - олеснувајќи ги административните процедури преку дигитализација и поедноставување на услугите. Ова ќе доведе до поедноставување на процесите и зголемување на ефикасноста во разни сектори.

промовирање на доверба и правна сигурност – се зголемува довербата кај корисниците на електронските услуги преку создавање на јасна правна рамка која ќе обезбеди правна сигурност за сите корисници и даватели на услуги.

јасна законска рамка за корисниците на дигиталниот паричник – законот поставува стандарди и протоколи кои мора да се следат со цел корисниците на дигиталниот паричник да имаат квалитетна и безбедна испорака на услуги, како и заштита од злоупотреби и ризици за корисниците.

овозможување на електронска идентификација за сите типови на услуги - користењето на електронската идентификација во сите сектори, како што се здравство, образование, финансиски услуги, управни услуги, и да овозможи брз, безбеден и сигурен пристап до услугите во секторите.
стимулирање на иновации и конкурентност – се создаваат услови за иновации во областа на дигитализацијата и потикнува развојот на нови решенија и технологии за безбедно користење на дигиталните платформи. Со ова, се очекува да се поттикне конкуренцијата и иновативноста во секоја област.

3.
Можни решенија (опции)

3.1
Опис на решението „не прави ништо“  

Не преземањето на решение тоа значи дека нема да може да  се започне со развој и имплементација на дигиталниот паричник. Ова може да доведе до различни нивоа на безбедност и правна сигурност во земјата, создавајќи бариера за интеграцијата и употребата на дигитални услуги.. Како резултат, може да се намали ефикасноста на искористеноста на дигиталните услуги што ќе го забави напредокот на дигиталната трансформација.
3.2
Опис на можните решенија (опции) за решавање на проблемот

Со донесувањето на вакво законско решение, се овозможува појаснување и стандардизација на дигиталниот паричник како и тоа дека ќе доведе до зголемена безбедност на дигиталните трансакции, поттикнувајќи повеќе иновации и раст на дигиталната економија. Исто така, ќе се создаде инклузивен и еднаков пристап до дигитални услуги за сите физички и правни лица.
4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија 


Со воспоставување и користење на дигитален паричник ќе се овозможи поедноставен и побрз пристап до јавни и приватни услуги, што ќе ја подобри ефикасноста на бизнисите и државните институции. Ова ќе резултира со повеќе инвестиции во дигитални технологии и услуги, што ќе ја поттикне иновацијата и конкуренцијата во секторите како финансиите, здравството и образованието. За бизнисите и јавните институции, спроведувањето на дигитални идентитети ќе резултира со намалени административни трошоци преку автоматизација на процесите и намалување на потребата од физички документи. Дополнително ќе се овозможи еднакви услови за сите физички и правни лица вклучувајќи ги и оние од рурални или економски помалку развиени региони, што ќе доведе до поголема економска инклузија и смалување на дигиталната нееднаквост. Воспоставувањето на стандарди протоколи за користење на дигитален паричник ќе ја поедностави размената на информации и ќе овозможи погодни трансакции помеѓу корисниците. 

Во случајот на „неправи ништо“, нема да има дополнителни економски влијанија.
4.2
Фискални влијанија 

Овој предлог закон би предизвикал фискални влијанија врз буџетот на Република Северна Македонија.
Во случајот на „неправи ништо“, нема да предизвика дополнителни финансиски влијанија. 
4.3
Социјални влијанија 

Примената на ова законско решение ќе има значајни социјални влијанија, преку дигиталната трансформација, граѓаните ќе имаат полесен и побрз пристап до услугите и комуникација со администрацијата. Дополнително, социјалната инклузија ќе се зголеми, ќе се подобри пристап до јавни услуги, и ќе се создадат подобри услови за заштита на лични податоци и социјална рамноправност. 
Во случајот на „неправи ништо“ би довело до дискриминација на лицата со попреченост, како и неможноста за обезбедување на инклузивно општество.
4.4
Влијанија врз животната средина 

Спроведувањето на ова законско решение ќе има позитивни влијанија на животната средина, особено преку намалување на употребата на хартија, оптимизирање на ресурсите, и намалување на транспортот, што ќе резултира во поголема енергетска ефикасност и смалување на емисиите на CO2. Ова решение ќе ги поттикне и одржливите практики и ќе допринесе за поодржливо управување со природните ресурси. 
Во случајот на „неправи ништо“, може да ја зголеми потребата од сечење на дрвја, а со тоа и да се зголеми отпадот од хартија, што би имало негативно влијание врз животната средина.
4.5
Административни влијанија и трошоци – 

а) трошоци за спроведување 

За спроведување на овој закон ќе биде потребно обезбедување на човечки ресурси и финансии за набавка и одржување на технолошки решенија кои ќе ги задоволат стандардите за дигиталниот паричник.... 

Трошоците во однос на човечките ресурси и финансиите за набавка и одржување би се движеле од 


.
Во случајот на „неправи ништо“, примената на досегашното решение нема да предизвика дополнителни трошоци за спроведување на регулативата.
 

б) трошоци за почитување на регулативата 
Трошоците за имплементација на ова законско решение ќе вклучуваат големи почетни инвестиции во развој на инфраструктура, безбедност, обука, правни консултации и техничка поддршка, како и континуирани трошоци за одржување на системот. Сепак, долгорочно, овие трошоци можат да се надоместат преку повеќе ефективни јавни услуги, повеќе заштеди и повеќе економска активност, како и зголемени приходи од даноци и намалени административни трошоци.
5.
Консултации

5.1
Засегнати страни и начин на вклучување

///
5.2
Преглед на добиените и вградените мислења 


Во прилог на овој ПВР Извештај е табела со пристигнати мислења кои се вградени во предлог законот.
5.3
Мислењата кои не биле земени предвид и зошто


Во прилог на овој ПВР Извештај е табела со пристигнати мислења кои не се земени во предвид и образложение за истото.
6. 
Заклучоци и препорачано решение

6.1
Споредбен преглед на позитивните и негативните влијанија на можните
             решенија (опции)


Со донесувањето на ова законско решение може да донесе значителни позитивни влијанија како што се повеќе ефикасни јавни услуги, поголема транспарентност, и поддршка на економскиот раст. Меѓутоа, исто така постојат негативни влијанија кои вклучуваат високи почетни трошоци, ризици за приватноста и можни технолошки бариери за одредени социјални групи. Клучен е балансот помеѓу овие влијанија за да се обезбеди успешна имплементација на системот.

6.2
Ризици во спроведувањето и примената на секое од можните решенија
             (опции)

Со донесувањето на новото законско решение постојат неколку потенцијални ризици во спроведувањето и примената: недоволни финансиски ресурси, недостаток на техничка експертиза, отпор кон промени, недоволен мониторинг, технолошки застарени системи, неприфатеност од корисниците. Постои можност корисниците да не бидат доволно информирани или да не ги разберат придобивките од овие промени, што може да доведе до ниска употреба на новите или прилагодените решенија.

Доколку остане моменталното решение, таа значи дека Република Северна Македонија не ги почитува обврските за усогласување на националното законодавството со правото на Европска Унија, што претставува закана и пречка за напредокот на Република Северна Македонија кон членство во Европската Унијата.  

Дополнително, ако остане моменталното решение тоа би значело дека Република Северна Македонија може да се соочи со сериозни предизвици, вклучувајќи забавување на дигитализацијата, поголеми безбедносни ризици, недостаток на правна сигурност и невозможност за економски раст и конкурентност. Понатамошно одложување на имплементацијата може да ја ограничат земјата во нејзината способност да се интегрира во глобалната дигитална економија и да обезбеди ефикасни и безбедни јавни услуги за граѓаните.
6.3
Препорачано решение со образложение

Со Законот за изменување и дополнување на законот за електронските документи, електронската идентификација и доверливи услуги се исполнува една од обврските од Реформаската Агенда на Западен Балкана што се однесува на Македонија. Законот обезбедува високо ниво на безбедност на личните податоци, преку примена на напредни технологии како криптографија и двоетапна автентикација. Ќе се создаде правна рамка која ќе гарантира заштита на правата на корисниците и ќе ги стандардизира дигиталните услуги според европските и глобалните практики. Ова решение ќе овозможи интеграција на Република Северна Македонија во европскиот дигитален пазар, што ќе поттикне економски раст и привлекување странски инвестиции. Во исто време, ќе се поддржи инклузивноста на сите граѓани, осигурувајќи им пристап до дигиталните платформи без разлика на нивниот социјален статус или локација.
7.
Спроведување на препорачаното решение

7.1
Потреба од менување на закони и подзаконска регулатива во областа или 
             други сродни области

/////
7.2
Потребни подзаконски акти и рок за нивно донесување

Подзаконските акти ќе се донесат во рок од 1 (една) година од денот на влегување во сила на овој закон.
7.3
Органи на државната управа, државни органи и други органи надлежни за 
             спроведување


Надлежен орган ќе бидат Министерството за дигитална трансформација.
7.4
Активности за обезбедување на ефикасно спроведување на предлогот на 
             закон

Континуираното вложување во технологија, образование, безбедност и правни рамки ќе осигури ефикасно спроведување и долгорочна одржливост на системот.
8.
Следење и евалуација

8.1 
Начин на следење на спроведувањето 

Мониторингот на примената на законот врши Министерството за дигитална трансформација.
8.2
Евалуација на ефектите од предлогот на закон и рокови 

Евалуацијата на ефектите од предлог на законот и рокови, врз основа на следните индикатори:
- мерење на брзината и ефикасноста на јавните услуги пред и по имплементацијата на дигиталните идентитети, од денот на примената на овој закон,

- следење на бројот на инциденти поврзани со безбедноста и приватноста, од денот на примената на овој закон,

- анализа на пристапот до услуги за сите граѓани, особено во региони со ограничен интернет пристап, од денот на примената на овој закон.
- оценка на успехот на образовните кампањи и нивниот ефект на подигнување на јавната свест, од денот на примената на овој закон.
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.

Датум:_____________                                                                         
                                   








          потпис на државен секретар    
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:_______

                                                                 





                                                                                                                           потпис на министерот 

1

